
COFNODION   

CYFARFOD O GYD-BWYLLGOR CORFFORAETHOL CANOLBARTH CYMRU 

A GYNHALIWYD DDYDD IAU 12FED HYDREF 2023  

11am - 12.30pm dros Zoom 

PRESENNOL 

Cyngor Sir Powys 
Y Cynghorydd Sir James Gibson-Watt, Arweinydd / Cadeirydd CBC Canolbarth 
Cymru 
Diane Reynolds, Cyfarwyddwr Dros Dro, Gwasanaethau’r Economi a’r Gymuned 
(DR) 
Clive Pinney, Pennaeth Gwasanaethau Cyfreithiol a Democrataidd / Swyddog 
Monitro’r CBC  
Nicola Williams, Rheolwr Cyflawni’r Rhaglen Strategol (NW) 
Julie Williams, Swyddog Cymorth Rhaglen (yn cymryd nodiadau)  
 
Hefyd yn bresennol:  
Paul Griffiths, Ymgynghorydd (PG) 
Sara-Jane Byrne, Rheolwr Archwilio, Archwilio Cymru (SJB) 
 
Cyngor Sir Ceredigion  
Y Cynghorydd Sir Bryan Davies, Arweinydd / Is-gadeirydd CBC Canolbarth Cymru 
Eifion Evans, Prif Weithredwr (EE) 
Barry Rees, Cyfarwyddwr Corfforaethol (BR) 
Duncan Hall, Swyddog Adran 151 Swyddog Corfforaethol Arweiniol: Cyllid a 
Chaffael (DH) 
Elin Prysor, Swyddog Corfforaethol Arweiniol - Gwasanaethau Cyfreithiol a 
Llywodraethu (a Swyddog Monitro) (EP) 
 
Hefyd yn bresennol: 
Sarah Groves-Phillips, Rheolwr Polisi Cynllunio, yr Economi ac Adfywio (SGP) 
Ann Elias, Rheolwr Prosiectau a Rhaglen TraCC (AE) 
Carol Thomas, Cyfieithydd 
 

Bannau Brycheiniog  
Y Cynghorydd Sir Gareth Ratcliffe, Is-gadeirydd APCBB (GR) 
Gareth Jones, Cyfarwyddwr Cynllunio a Lle (GJ) 

1. CROESO A CHYFLWYNIADAU 
 

Croesawyd pawb i Gyfarfod Ffurfiol o Gyd-bwyllgor Corfforaethol Canolbarth Cymru 
gan y Cadeirydd, a chyflwynwyd Diane Reynolds a Sara-Jane Byrne. 

 

2. YMDDIHEURIADAU 
 

Derbyniwyd ymddiheuriadau gan y canlynol -   

Cyngor Sir Powys   
Jack Straw, Prif Weithredwr Dros Dro 
Nigel Brinn, Cyfarwyddwr Gweithredol, yr Economi a’r Amgylchedd 
Y Cynghorydd Sir Jake Berriman 
 
Cyngor Sir Ceredigion 
Carwyn Jones-Evans, Rheolwr Gwasanaeth Twf a Datblygiadau Mawr 
Justin Davies, Rheolwr Corfforaethol: Cyllid Craidd   
 
 
3. DATGAN BUDDIANNAU 

 

Ni ddatganwyd unrhyw fuddiannau mewn perthynas â materion i’w hystyried ar yr 
agenda. 

 

4. COFNODION Y CYFARFOD DIWETHAF 
 

Cymeradwyo cofnodion y cyfarfod a CCB Cyd-bwyllgor Corfforaethol Canolbarth 
Cymru a gynhaliwyd ar 31ain Gorffennaf 2023. 

 
Cynigiodd y Cynghorydd Sir Bryan Davies y dylid llofnodi cofnodion 
cyfarfod a CCB y Cyd-bwyllgor a gynhaliwyd ar 31ain Gorffennaf 2023 fel 
cofnod cywir; eiliwyd hyn gan y Cynghorydd Gareth Ratcliffe, ac fe’u 
cytunwyd hefyd gan y Cadeirydd, y Cynghorydd Sir James Gibson-Watt. 
 
 

5. LLYTHYR ARCHWILIO CYMRU "SYLWEBAETH AR GYNNYDD CBC 
CANOLBARTH CYMRU - SARA-JANE BYRNE, RHEOLWR ARCHWILIO 

 
Roedd llythyr Archwilio Cymru, dyddiedig 21ain Awst 2023, wedi cael ei rannu eisoes 
gydag aelodau’r CBC.   
 
Croesawyd Sara Jane Byrne, Archwilio Cymru i’r cyfarfod gan y Cadeirydd, a 
chyflwynodd grynodeb o brif ganfyddiadau’r llythyr i aelodau a swyddogion y CBC.  
Nodwyd y canlynol: 

Penodwyd Archwilydd Cyffredinol Cymru yn Archwilydd y Cyd-bwyllgor 
Corfforaethol. Diben y llythyr yw deall yn well cynnydd y CBC mewn perthynas â’r 
gwaith Archwilio cychwynnol a gynhaliwyd yn ystod Hydref 2022, a gyflwynwyd i’r 
CBC yn ystod Gwanwyn 2023 ac eto ar ddechrau Haf 2023.   
 
Cydnabyddir y bydd y gwaith wedi symud ymlaen ers dyddiad y llythyr, ond tynnwyd 
sylw at nifer o bwyntiau - 
 
• Deall nodau Llywodraeth Cymru ar gyfer CBC - 

 
Adeg cyflawni’r gwaith, cymysg oedd y sylwadau o ran gwerth CBC ond roedd y 
CBC wedi sylweddoli fod ganddo rwymedigaeth gyfreithiol ac roedd yn symud 
ymlaen gyda’r hyn yr oedd angen ei gyflawni. 
 
Pwysleisiodd y Cyng. Bryan Davies y teimladau o rwystredigaeth gyda pharodrwydd 
Llywodraeth Cymru ar gyfer corff newydd ar ran pob CBC, nid Canolbarth Cymru’n 
unig, yn enwedig mewn perthynas â materion o ran statws ariannol. Nododd y Cyng. 
James Gibson Watt taw ni yw’r unig ddau ALl yn CBC Canolbarth Cymru, ac mae 
gennym drefniadau ar gyfer gweithio ar y cyd yn eu lle’n barod. 
 
• Trefniadau llywodraethu sy’n esblygu – 
 
Roedd y trefniadau craidd yn eu lle, ar y pryd dim ond un Is-bwyllgor oedd yn bodoli 
ac roedd Archwilio Cymru’n olrhain eu disgwyliadau y dylid cychwyn trefniadau 
llywodraethau wrth i bethau symud ymlaen. 
 
• Cynlluniau’r CBC i gyflawni nodau Llywodraeth Cymru a bodloni eu 

rhwymedigaethau statudol – 
 
Roedd y CBC wrthi’n datblygu ei flaenoriaethau ac roedd yn gadarnhaol gweld ei fod 
yn gwneud cynnydd, yn enwedig o ran y swyddogaeth Cynllunio Datblygu Strategol 
a chytunwyd i sefydlu tîm neilltuol i gefnogi hynny. 
 
Mae Archwilio Cymru’n cydnabod y problemau o ran statws ariannol a Chyfarwyddyd 
CTR ond mae’n dymuno gweld mwy o gynnydd mewn perthynas â’r elfen CTR.  
Cynhaliwyd Gweithdy CBC yn ddiweddar, ac mae Archwilio Cymru’n awyddus i 
glywed pa gynnydd a wnaethpwyd hyd yma.   
(Mae hyn ar yr agenda heddiw). 
 
• Y berthynas rhwng y CBC a’r trefniadau partneriaeth presennol – 
 
Cynigiodd yr Archwilydd Cyffredinol nifer o sylwadau ar gymhlethdod y dirwedd a’r 
awydd i ddeall sut y bydd y cyrff corfforaethol hyn i gyd yn cydweithio.  O’r Cynllun 
Corfforaethol drafft ar y pryd, mae’r CBC yn cydnabod bod angen iddo gydweithio 
gyda’r holl bartneriaethau gwahanol, ac eto bydd yr Archwilydd Cyffredinol yn 
disgwyl gwaith pellach mewn perthynas â hyn, a sut i fanteisio i’r eithaf ar gyfraniad 
Bannau Brycheiniog. 

• Cynlluniau’r CBC i fodloni’r gofynion o dan Ddeddf LlCD, gan gynnwys gosod 
amcanion lles – 

 

Ar y pryd, nid oedd y CBC wedi cyhoeddi ei amcanion Lles, er y derbyniwyd 
sylwadau ar y nodau lles drafft.  Roedd Archwilio Cymru’n awyddus i dynnu sylw at 
ddyletswydd statudol y CBC i arfer egwyddorion Datblygu Cynaliadwy, a’r cyfle sy’n 
dod yn sgil hynny. 

Mae Archwilio Cymru’n bwriadu cyhoeddi Adroddiad Blynyddol yn ystod yr 
wythnosau nesaf, a bydd yn cynnwys crynodeb lefel uchel o ganlyniadau cronnus 
pedwar o’r CBC, ac sy’n amlinellu disgwyliadau’r Archwilydd Cyffredinol mewn 
perthynas â’r CBC ar gyfer y 12/18 mis nesaf. 

Canlyniadau cyffredinol yw’r rhain, oherwydd cydnabyddir fod y pedwar CBC i gyd 
wedi cyrraedd pwyntiau gwahanol, ac fel y cyfryw, bydd rhai agweddau’n fwy 
perthnasol nag eraill, felly mae angen eu darllen ar y cyd â’r llythyrau unigol. 

Anfonir copi ymlaen llaw gwaharddedig o’r Adroddiad Cenedlaethol at bob CBC cyn 
ei gyhoeddi.   

Nododd y Cynghorydd Sir Bryan Davies unwaith eto'r rhwystredigaeth sy’n gyffredin 
i’r pedwar CBC ynghylch Llywodraeth Cymru, a gofynnodd am sicrwydd yr anfonwyd 
yr adborth yma atynt? 

Cadarnhaodd SJB fod rhwystredigaethau’r CBC wedi cael eu cyfleu i Lywodraeth 
Cymru, ac maen nhw hefyd wedi gweld y pedwar llythyr a anfonwyd at bob CBC.  
Bydd y materion hyn hefyd yn ymddangos yn yr Adroddiad Cenedlaethol, y 
cyfeiriwyd ato’n gynharach. 

Hyd yn hyn, nododd SJB fod Llywodraeth Cymru yn ymwybodol o ac yn cydnabod 
bod gwersi i’w dysgu. 

 

Diolchodd y Cadeirydd i SJB a nododd ddadansoddiad y pedwar CBC, y 
cyfansoddiad gwahanol a nifer yr awdurdodau sy’n rhan o bob CBC. 

Cyfeiriodd y Cadeirydd eto, o safbwynt CBC Canolbarth Cymru, at werth y CBC, o 
safbwynt cael dau Awdurdod Lleol ac awdurdod Bannau Brycheiniog yn cydweithio 
lle mae cysylltiadau cydweithio eisoes ar y gweill ar ystod eang o faterion, gan 
gynnwys Addysg. 

Nododd y Cadeirydd, fod y CBC yn ceisio osgoi dyblygu gwaith, ac mae’n cydnabod 
fod LlC wedi rhoi geometreg amrywiol i gyflawni eu gwaith. Caiff y CBC ei addasu er 
mwyn gweithio er budd pennaf trigolion Canolbarth Cymru ac er budd yr 
Awdurdodau Lleol ac i sicrhau nad yw’r gwaith yn dargyfeirio o’r hyn sy’n gweddu 
orau i’r ardal ar lefel leol. 

Cadarnhaodd SJB bod gofyn i’r CBC gyflawni swyddogaethau a phwerau statudol, 
ond hyblygrwydd oedd un o gysyniadau Llywodraeth Cymru ar gyfer pob CBC. Bydd 
yr Adroddiad Cenedlaethol yn adlewyrchu’r hyn a ganfuwyd flwyddyn yn ôl er 



 
 

5 
 

enghraifft, ond yn ddiweddar mae pethau wedi bod ychydig yn fwy optimistaidd wrth 
ddod i gasgliad ynghylch y statws ariannol a materion eraill. 

Cyfeiriodd y Cynghorydd Sir Gareth Ratcliffe unwaith eto at y ffaith fod Bannau 
Brycheiniog yn croesi nifer o CBC, ac effaith hyn o ran y gwaith sydd ei angen gan 
swyddogion, a nifer yr aelodau ar Is-bwyllgorau’r CBC.  Byddai’n gwerthfawrogi 
cyfarwyddyd/sefydlogrwydd mewn perthynas â Bannau Brycheiniog. 

Mae SJB yn cydnabod y bydd y Parciau Cenedlaethol yn gweithio’n unol â rôl a 
bennir iddynt, ac wrth ystyried ehangder daearyddol Bannau Brycheiniog a’u 
dyletswyddau neilltuol nhw, mae’n bwysig fel CBC eu bod yn manteisio i’r eithaf ar 
hynny efallai tu hwnt i agweddau megis Cynllunio Datblygu Strategol, lle mae’r rôl yn 
allweddol. Mae Archwilio Cymru am sicrhau fod y trafodaethau hyn yn digwydd, a 
bod y Parciau Cenedlaethol yn cael eu hymgysylltu fel bo’n briodol, wrth ystyried eu 
cyfrifoldebau ehangach. 

Nododd y Cynghorydd Sir Bryan Davies, hwyrach y bydd Parc Cenedlaethol arall (yn 
y Gogledd) yn dod yn aelod o’r CBC. 

Nid oedd Archwilio Cymru’n cynnig sylw ar hynny’n benodol, ond byddai Llywodraeth 
Cymru’n fwy ymwybodol o ran y deinameg a’r goblygiadau ymarferol. 

Mynegodd EE bryder mewn perthynas â’r iaith a ddefnyddir yng nghyflwyniad 
cynharach Archwilio Cymru sef, “disgwyliadau’r Archwilydd Cyffredinol.”  

Mae’n rhaid i’r CBC weithio’n unol â pharamedrau’r ddeddfwriaeth, ac mae’n atebol 
yn uniongyrchol i Lywodraeth Cymru.  Cytunir y caiff y CBC ei reoleiddio gan 
Archwilio Cymru, ond mae’r iaith a ddefnyddiwyd mewn perthynas â manteisio i’r 
eithaf ar fuddion, ar ddisgresiwn aelodau o Fwrdd y CBC. Mewn gohebiaeth 
ddiweddar gyda Julie James AS, y Gweinidog ar gyfer Newid Hinsawdd, roedd yn 
glir i’r sefydliadau partner bod yn rhaid defnyddio’r CBC i ychwanegu gwerth ar gyfer 
trethdalwyr y rhanbarth, ac felly mae’n rhaid i’r disgresiwn fod gyda’r Cadeirydd, yr 
Is-gadeirydd a chynrychiolydd Bannau Brycheiniog.  Cytunwyd fod CBC Canolbarth 
Cymru’n atebol i Archwilio Cymru, ond dim ond trwy brofi ei fod yn ychwanegu 
gwerth. 

Mae SJB yn cydnabod y pwynt yma, a nododd eto fod Archwilio Cymru’n awyddus i 
weld cynnydd mewn perthynas â swyddogaethau statudol pob CBC, ac y gwneir y 
defnydd gorau o’r adnoddau hynny. Bydd yr Adroddiad Cenedlaethol yn delio gyda 
llawer o’r agweddau hyn.  

 
6.  DULL ARCHWILIO CYD-BWYLLGOR CORFFORAETHOL CANOLBARTH 

CYMRU 2023 - SARA-JANE BYRNE, RHEOLWR ARCHWILIO 
 
Llythyr sy’n olrhain dull archwilio’r CBC sy’n dilyn o lythyr cynharach ynghylch yr 
archwiliad ariannol.   
 
Bydd Archwilio Cymru’n monitro cynnydd y CBC dros y flwyddyn sydd i ddod a bydd 
mynd i gyfarfodydd a gweld dogfennau’n helpu yn hyn o beth.  Mae’n olrhain y ffi 
fach, sy’n dangos y gwaith dros y flwyddyn honno. 

Nodwyd y byddai wedi bod yn fanteisiol i wybod am ffi Archwilio Cymru ar ddechrau’r 
flwyddyn ariannol er mwyn ei nodi yn y gyllideb yn y lle priodol.   
 
Yn y lle cyntaf, ni chafodd y CBC wahoddiad i drafod y ffioedd, ac yn ail, 
cyhoeddwyd y ffioedd yn ystod y flwyddyn ariannol.  
 
Mae’n rhaid i Archwilio Cymru gydnabod fod y disgresiwn gan y Bwrdd, a gyda’r 
pwysau ariannol sy’n wynebu pob un o’r tair asiantaeth partner dros y flwyddyn 
nesaf, mae’n rhaid cael sicrwydd o ran yr hyn y mae angen cyllidebu ar ei gyfer. 
 
Roedd SJB yn cydnabod hyn, a nododd bod Archwilio Cymru yn awyddus i orffen 
darn o waith a gyllidwyd gan Gronfa Gyfunol Cymru cyn penderfynu pa waith oedd ei 
angen a chyhoeddi rhybudd am y gwaith hwnnw. Cynhaliwyd trafodaethau eisoes 
oddi mewn Archwilio Cymru i sicrhau y rhoddir rhybudd ymlaen llaw mewn perthynas 
ag unrhyw ffioedd yn y dyfodol. 
 
 
7. CBC – DRAFFT TERFYNOL Y CYNLLUN CORFFORAETHOL / ADBORTH 

O WEITHDY’R CBC AR DDYDD GWENER, 6ED HYDREF 2023 
 
Dylid nodi yn y cofnodion y diolchwyd i Paul Griffiths am ei waith rhagorol mewn 
perthynas â llunio Cynllun Corfforaethol drafft y CBC.   
 
Ar ôl ei gymeradwyo heddiw, caiff Cynllun Corfforaethol Drafft y CBC ei ddosbarthu 
ar ffurf drafft i ymgynghori arno. Wedyn caiff y ddogfen ei chyfieithu, ac wedyn bydd 
yn destun ymgynghoriad ffurfiol am gyfnod penodol.  
 
Un peth pwysig i’w gofio, yw y cafwyd ymgynghoriad mewnol helaeth, ar ffurf 
cyfuniad o’r Cynlluniau Corfforaethol a blaenoriaethau Corfforaethol y tri sefydliad 
Partner sydd eisoes yn eu lle, ac i’r perwyl hyn, eto diolchwn i Paul Griffiths am 
gyfuno’r tri maes yma.  
 
Bydd Cynllun Corfforaethol y CBC yn fframwaith ar gyfer datblygiadau’r dyfodol. 
Mae’r CBC yn cynnwys tri sefydliad, ac mae’r cynllun drafft yn ceisio sicrhau y caiff 
hyn ei ymwreiddio ynddo heb ddyblygu neu wrthddweud yr hyn sy’n bodoli eisoes.  
 
Cynhaliwyd gweithdai dros y misoedd diwethaf, a mynegwyd sylwadau sydd wedi eu 
cynnwys yn y cynllun drafft, a chaiff sylwadau pellach eu hystyried fel rhan o’r broses 
ymgynghori. 
 
Caiff sylwadau newydd eu rhannu ymhlith aelodau’r Bwrdd a gwneir penderfyniadau 
o ran diwygiadau priodol a’r amserlen yn barod erbyn cyfarfod Ffurfiol nesaf CBC 
Canolbarth Cymru ar ddydd Iau, 18fed Ionawr 2024. Disgwylir y caiff y Cynllun 
Corfforaethol ei gadarnhau ac y caiff ei rannu gyda’r cyhoedd ar ddechrau’r 
Flwyddyn Newydd.  
 
Siaradodd PG yn fyr am faterion Llesiant Cenedlaethau’r Dyfodol, gan gyfeirio eto at 
y ffaith taw cyfrifoldeb Bwrdd y CBC yw penderfynu pa waith i’w wneud ac i ba 
raddau.  Hefyd mae angen ystyried materion megis adnoddau ac amseru. 

Wrth gloi, ac ar nodyn cadarnhaol, y bwriad yw y bydd y Cynllun Corfforaethol yn 
ddogfen werthfawr ar gyfer y CBC, ac y caiff ei ddefnyddio fel fframwaith ar gyfer 
cyfathrebu gyda’r cyhoedd ehangach, ynghyd â’r Rheoleiddwyr a phartneriaid eraill.  
Diolchodd y Cynghorydd Sir Bryan Davies i bawb am weithdy rhagorol y CBC a 
gynhaliwyd yr wythnos diwethaf yn Neuadd y Sir, Llandrindod, a nododd y cafodd yr 
holl sylwadau eu cynnwys yn y Cynllun Corfforaethol Drafft.   
Felly, roedd yn hapus i gynnig argymhelliad ein bod ni’n cymeradwyo’r Cynllun 
Corfforaethol drafft heddiw, ar yr amod y gellir ystyried ac ychwanegu unrhyw 
sylwadau newydd cyn cymeradwyo’r Cynllun terfynol. 
 
 
ARGYMHELLIAD 

• Mae’r CBC yn cymeradwyo’r Cynllun Corfforaethol drafft yn barod er mwyn 
cynnal yr ymarfer ymgynghori. 

Mae’r Cynghorydd Sir Bryan Davies yn cynnig y dylid cymeradwyo’r 
Cynllun Corfforaethol drafft er mwyn cynnal yr ymarfer ymgynghori, ac 
fe’i eiliwyd gan y Cynghorydd Sir Gareth Ratcliffe. 

 

8. DIWEDDARIAD O RAN CYLLID Y CBC 
 

Cyflwynwyd yr Adroddiad gan y Swyddog Adran 151. 

1. Sefyllfa alldro’r flwyddyn ariannol ddiwethaf 2022-23 

Rhennir y gyllideb hon rhwng y Gyllideb Gyffredinol sy’n ymwneud â Cheredigion a 
Phowys ac wedyn y Gyllideb Cynllunio Strategol. 

Mae’r ddwy gyllideb yn dangos sefyllfa o danwariant, yn rhannol oherwydd bod y 
CBC yn ifanc eto, ac roedd cyfyngiadau yn eu lle wrth aros am gadarnhad mewn 
perthynas ag adhawlio TAW. 

Cyflwynwyd Crynodeb o Atodiad A i’r cyfarfod.  

Dylem gael cadarnhad o sefyllfa archwiliedig y CBC erbyn y cyfarfod ar 18fed Ionawr 
2024. 

2. Cynnig diweddariad i delerau cyllideb y flwyddyn gyfredol ar gyfer 2023-24 

Cymeradwywyd y gyllideb ar gyfer y flwyddyn gyfredol yn barod, ond mae angen 
cymeradwyo diwygiadau arfaethedig o dan Atodiad B.  

Ymhlith y rhain mae costau mewn perthynas â staffio a ffioedd Archwilio Cymru, 
gyda rhai mân addasiadau mewn perthynas ag ymrwymiadau presennol ac 
amcanestyniadau, e.e., cymorth democrataidd a chyfieithu. 

Cynigir defnyddio ychydig o’r arian wrth gefn a ddygwyd ymlaen o’r flwyddyn 
flaenorol, ar y cyllidebau Cyffredinol a Strategol fel y nodir yn yr Adroddiad. 

ARGYMHELLION  

Adran 9 yn yr Adroddiad  

9.1 a Nodi’r alldro o ran Cyllideb Gyffredinol CBC Canolbarth Cymru ar gyfer 
2022-23, gwariant o £61,342 fel y nodir yn Atodiad B. 

      b Cymeradwyo Cyllideb Gyffredinol CBC Canolbarth Cymru ar gyfer 2023-
24, sef £146,255 fel y nodir yn Atodiad B. 

 

Pleidleisiodd y Cynghorydd Sir James Gibson Watt a’r Cynghorydd Sir Bryan 
Davies i argymell yr uchod yn Adran 9.1a o’r Adroddiad. 

Pleidleisiodd y Cynghorydd Sir Bryan Davies, Y Cynghorydd Sir James Gibson 
Watt a’r Cynghorydd Sir Gareth Ratcliffe o blaid argymell Adran 9.1b yr 
Adroddiad. 

 

9. AELODAETH IS-BWYLLGORAU’R CBC - BANNAU BRYCHEINIOG 
 

Nodwyd y derbyniwyd cais gan awdurdod Bannau Brycheiniog i gael ei gynnwys ym 
mhob Is-bwyllgor ar gyfer yr holl elfennau sy’n gysylltiedig â’r ddeddfwriaeth. 

I gadarnhau felly, mae tri philer yn tanategu’r CBC – 

1. Cynllunio Datblygu Strategol lle mae’n rhaid i Fannau Brycheiniog gael 
mewnbwn, ac mae hynny ar waith. 

2. Datblygu Economaidd ac Adfywio. 
3. Cynllunio Trafnidiaeth Ranbarthol. 

Casglodd y trafodaethau, ynghyd â’r ddeddfwriaeth, nad oedd angen mewnbwn gan 
Fannau Brycheiniog yn y Grŵp Datblygu Economaidd, ac nid yw ychwaith yn 
cynnwys y gofyn ar gyfer y cyswllt Trafnidiaeth ar draws Canolbarth Cymru. Mae’r 
cyfrifoldebau statudol ar gyfer y meysydd hyn gyda CS Powys a CS Ceredigion yn 
unig, ac felly nid yw’n briodol i Fannau Brycheiniog eistedd fel rhan o unrhyw 
drafodaethau oddi mewn i’r grwpiau hyn. 

Cafodd y penderfyniad hwn ei gyfleu i Fannau Brycheiniog a derbyniwyd hyn.   

I gadarnhau felly, bydd Bannau Brycheiniog yn parhau i gydymffurfio â’r 
ddeddfwriaeth mewn perthynas â’u presenoldeb nhw o ran Cynllunio Datblygu 
Strategol ond nid gyda’r ddau Is-bwyllgor arall. 

Mae GJ, Bannau Brycheiniog yn hapus gyda’r argymhelliad ond i gadarnhau mae 
cysylltiad clir rhwng ffrydiau Cynllunio Datblygu Strategol, Trafnidiaeth Ranbarthol a 
Lles Economaidd, felly lle bo’n briodol dylai’r Parc Cenedlaethol gael ei gynnwys 
mewn trafodaethau ond nid o reidrwydd fel aelod o’r is-bwyllgorau ffurfiol.  

Mae’r Parc Cenedlaethol yn meddu ar arbenigedd mewn meysydd penodol o ran 
ychwanegu gwerth i’r CBC, e.e. newid hinsawdd a bioamrywiaeth. 

Nododd y Cynghorydd Sir Bryan Davies ei fod yn hapus i gynnwys Bannau 
Brycheiniog mewn trafodaethau, yn unol ag awgrym Gareth Jones. 

Cadarnhaodd y Cadeirydd bod angen cynnwys Bannau Brycheiniog mewn 
trafodaethau, ond heb fod yn aelodau ffurfiol o’r Is-bwyllgorau.  

 

ARGYMHELLIAD 

Cynigiodd y Cynghorydd Sir Gareth Ratcliffe y dylid derbyn cymeradwyo eitem 
9 yr agenda, h.y. ar ôl trafodaethau mewn perthynas â deddfwriaeth, nad oedd 
angen cael mewnbwn gan Fannau Brycheiniog yn y Grŵp Datblygu 
Economaidd, nac ychwaith mewn perthynas â’r Cyswllt Trafnidiaeth ar draws 
Canolbarth Cymru ac eiliwyd hyn gan y Cynghorydd Sir Bryan Davies. 

 

10. DIWEDDARIAD GAN IS-BWYLLGORAU (CTR / CDS / LLES 
ECONOMAIDD) 

 

Cafwyd crynodeb o Adroddiad Archwilio Cymru gan EE, oedd yn codi pryderon 
ynghylch peidio gwneud cynnydd o safbwynt pob Is-bwyllgor. 

Yn gyntaf, i gofnodi cydnabyddiaeth ar gyfer y gwaith a gyflawnwyd gan nifer o 
Swyddogion o ran symud yr Is-bwyllgorau hyn ymlaen hyd yn hyn. 

Rhannwyd y pwysau a’r amserlenni gyda’r Bwrdd, a’r bwriad i wneud cynnydd 
pellach gyda’r gwaith angenrheidiol o ran creu Cynllun Strategol Rhanbarthol gyda 
Sarah Groves-Phillips, Rheolwr Polisi Cynllunio yn arwain tîm rhithiol mewn 
perthynas â hyn.  

Yn ail, mae’r Cynllun Trafnidiaeth Ranbarthol dan gyfarwyddyd Ann Elias, Rheolwr 
Prosiectau a Rhaglenni TraCC ac mae dogfennau i’w hystyried yn cael eu paratoi.   

Cynhelir cyfarfod nesaf Is-bwyllgor y Cynllun Trafnidiaeth Ranbarthol ar 23ain Hydref 
2023, a chynhelir Cyfarfod Ffurfiol nesaf CBC Canolbarth Cymru ar 18fed Ionawr 
2024 felly nid yw’n bosibl ceisio cymeradwyaeth trwy’r broses arferol o wneud 
penderfyniadau cyn y dyddiad terfynol, sef 31ain Hydref 2023. 

• Cais i awdurdodi dirprwyo penderfyniadau i gymeradwyo’r cyflwyniad er 
mwyn bodloni’r dyddiad terfyn.   

• Hefyd rydym yn gofyn am gyllid gan Lywodraeth Cymru i gefnogi’r gwaith 
yna. 

Yn drydydd, bydd gwaith ym maes Lles Economaidd yn canolbwyntio ar waith mewn 
perthynas â meysydd y fargen twf, a bydd Llywodraeth Cymru’n comisiynu OECD a 
threfnwyd digwyddiad ar gyfer 27ain Hydref 2023 at y diben hwn. 

Mae dau argymhelliad i’w hystyried – 

1. Cymeradwyo gweithredu’r Cynllun Trafnidiaeth Ranbarthol. 
2. Gwneud cais am gyllid gan Lywodraeth Cymru. 

Nododd y Cynghorydd Sir Gareth Ratcliffe bryder mewn perthynas ag amseru critigol 
adborth y Swyddogion o ran y ddogfen erbyn diwedd Hydref 2023 a gofynnodd am 
ddyrannu digon o amser h.y. i ddarparu Blaenraglen Waith mewn perthynas â hyn. 

 

ARGYMHELLIAD 

 
1. Cymeradwyo gweithredu’r Cynllun Trafnidiaeth Ranbarthol. 
2. Gwneud cais am gyllid gan Lywodraeth Cymru. 

Cynigiodd y Cynghorydd Sir Bryan Davies y dylid derbyn yr argymhelliad hwn, 
ac fe’i eiliwyd gan y Cynghorydd Sir James Gibson Watt. 

 

11. CYNLLUN DATBLYGU STRATEGOL (CDS) LLYTHYR GAN Y GWEINIDOG 
 

Fel y nodwyd yng nghofnodion cyfarfod diwethaf y CBC, roedd Swyddogion wedi 
ysgrifennu at Julie James AS, Gweinidog Newid Hinsawdd am eglurhad mewn 
perthynas â’r sefyllfa ar Gynllunio Datblygu Strategol.  

Roedd y Gweinidog wedi ymateb i’r llythyr, ac mae’r mater hwn ar yr agenda er 
gwybodaeth.   

 

12. HYSBYSIAD CYDYMFFURFIO DRAFFT – RHEOLIADAU SAFONAU’R 
GYMRAEG RHIF 1 

 

Fel endid newydd, bydd gofyn i’r CBC gydymffurfio â Rheoliadau Safonau’r 
Gymraeg. 

Mae llythyr a dderbyniwyd gan y Comisiynydd yn olrhain y gofynion, ac mae’r 
Cynghorydd Sir Bryan Davies yn edrych ymlaen at weithio’n agos gyda Phowys ar y 
gofynion hyn, ac i hyrwyddo’r Gymraeg ar draws y rhanbarthau. 

Nododd y Swyddog Monitro bod llythyr y Comisiynydd yn crybwyll bod cyfnod 
ymgynghori wedi cychwyn, ac y bydd yn parhau tan 5ed Ionawr 2024. Bydd gofyn i’r 
CBC gwblhau’r ymarfer ymgynghori erbyn y dyddiad hwnnw, ac mae’n gofyn am 
eglurhad mewn perthynas â chymeradwyaeth arfaethedig oherwydd ni fydd CBC 
Canolbarth Cymru’n cwrdd tan 18fed Ionawr 2024. 

Awgrymodd EE y gall swyddogion gwrdd i gyrraedd cytundeb gyda’r Cadeirydd a’r 
Is-gadeirydd o ran sut i ddelio gyda’r broblem hon. 

Awgrymodd y Swyddog Monitro ysgrifennu at Gomisiynydd y Gymraeg i’w hysbysu 
na fydd cyfarfod nesaf CBC Canolbarth Cymru’n cael ei gynnal tan 18fed Ionawr 2024 
ac a fyddai modd ymestyn y dyddiad i’r perwyl hwn. 

Mae’r Cynghorydd Sir Bryan Davies yn cymeradwyo’r awgrym hwn, ac mae’n ffordd 
ymarferol o ddelio gyda’r dyddiad terfyn wrth law. 

GWEITHRED  

Swyddogion i ddrafftio ymateb a luniwyd ar y cyd i’w hystyried gan 
Gomisiynydd y Gymraeg i ofyn am ymestyn dyddiad terfyn yr ymgynghoriad, 
ac y dylid cynnwys hon fel eitem ar agenda Cyfarfod nesaf y CBC ar 18fed 
Ionawr 2024.  

 

13. UNRHYW FATER ARALL 
 

Dim. 

 

14. DYDDIADAU CYFARFOD FFURFIOL CBC CANOLBARTH CYMRU YN Y 
DYFODOL AC IS-BWYLLGORAU’R CBC  

 

Cyfarfodydd Ffurfiol CBC Canolbarth Cymru 

Dydd Iau, 18fed Ionawr 2024 am 11am tan 12.30pm 

Dydd Iau, 9fed Mai 2024 am 2pm tan 3pm 

Gorffennaf 2024 – i’w drefnu 

Hydref 2024 – i’w drefnu 

Is-bwyllgorau’r CBC (I’w nodi) 

Cynllunio Datblygu Strategol, Dydd Mawrth 17eg Hydref am 4pm tan 5pm 

Llywodraethu ac Archwilio, Dydd Iau, 19eg Hydref am 4pm tan 5pm 

Cynllunio Trafnidiaeth Ranbarthol, Dydd Llun, 23ain Hydref am 4pm tan 5pm 

Safonau, Dydd Iau 9fed Tachwedd am 2pm tan 3pm 

Trosolwg a Chraffu ar y Cyd, Dydd Iau,16eg Tachwedd am 10am tan 11am 


